 პროექტი
საქართველოს მთავრობის 

განკარგულება N

2019 წლის                                                                   ქ. თბილისი
ქვეყანაში შრომის ბაზრის აქტიური პოლიტიკის ეფექტიანად განხორციელებისა და ქვეყანაში სამუშაოს მაძიებელთათვის დასაქმების ხელშეწყობის აქტივობების  ერთ სივრცეში მოქცევის მიზნით, მოწონებულ იქნეს  საჯარო სამართლის იურიდიული პირის - სახელმწიფო დასაქმების ხელშეწყობის სააგენტოს შექმნის პროექტი 
1. სახელმწიფოს პრიორიტეტიდან გამომდინარე ქვეყანაში მოსახლეობის სიღარიბის დაძლევის, სახელმწიფოს მხრიდან შრომის ბაზრის აქტიური პოლიტიკის განხორციელების გააქტიურებისა და მოსახლეობ
ის 
დასაქმების ხელშეწყობის  და შესაბამისი აქტივობების
   ერთ სივრცეში მოქცევის მიზნით, შეიქმნას  საჯარო სამართლის იურიდიული პირი - სახელმწიფო დასაქმების ხელშეწყობის სააგენტო;

          2. საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტრომ უზრუნველყოს კანონპროექტის შემუშავება  ,,საქართველოს კანონი დასაქმების შესახებ“


3. განკარგულება ძალაშია ხელმოწერისთანავე.
პრემიერ-მინისტრი                                                         მამუკა ბახტაძე
განმარტებითი ბარათი

ქვეყანაში შრომის ბაზრის აქტიური პოლიტიკის ეფექტიანად განხორციელებისა და ქვეყანაში სამუშაოს მაძიებელთათვის დასაქმების ხელშეწყობის აქტივობების  ერთ სივრცეში მოქცევის მიზნით, მოწონებულ იქნეს  საჯარო სამართლის იურიდიული პირის - სახელმწიფო დასაქმების ხელშეწყობის სააგენტოს შექმნის პროექტი 

საქართველოს მთავრობის განკარგულების პროექტზე:       

ინფორმაცია პროექტის შესახებ
საქართველოს ოკუპირებული ტერიტორიებიდან დევნილთა,  შრომის, ჯანმრთელობისა და სოციალური დაცვის სამინისტროს კონტროლს დაქვემდებარებული სსიპ-საარსებო წყაროებით 
უზრუნველყოფის სააგენტოს მიზანი და მთავარი ამოცანაა დევნილთა და ეკომიგრანტთა დასაქმების,  სოციალურ-ეკონომიკური მდგომარეობის გაუმჯობესებისა და ინტეგრაცია-რეინტეგრაციის მიზნით, მიზნობრივი  პროექტების/პროგრამების შემუშავება და განხორციელება. აღნიშნული სააგენტო დაარსების დღიდან სახელმწიფო ბიუჯეტის ან/და დონორთა დაფინანსებით წარმატებით ახორციელებს დევნილთა საარსებო წყაროების გაუმჯობესების მიზნით სხვადასხვა მიზნობრივ პროგრამებს. 

ასევე, საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს,  სახელმწიფო კონტროლს დაქვემდებარებული სსიპ „სოციალური მომსახურების სააგენტო“ აქტიურად მუშაობს შრომისა და დასაქმების მიმართულებით. იქიდან გამომდინარე, რომ სახელმწიფოს პრიორიტეტი არის ქვეყანაში სიღარიბის დაძლევა,  შრომის ბაზრის აქტიური  პოლიტიკის განხორციელება, [ცირკულარული]
 შრომითი მიგრაციის სფეროს მიკუთვნებული ურთიერთობების განხორციელება და ამ გზით მოსახლებისთვის დასაქმების ხელშეწყობა მიზანშეწონილია შეიქმნას ერთი უწყება, ქვეყანაში სამუშაოს მაძიებელთათვის დასაქმების ხელშეწყობის აქტივობები მოექცეს ერთ სივრცეში და შეიქმნას საჯარო სამართლის იურიდიული პირი - სახელმწიფო დასაქმების ხელშეწყობის სააგენტო, რომელიც   საწყის ეტაპზე საქმიანობას განახორციელებს  არსებული რესურსითა და არსებული  ბიუჯეტით.  
წარმოდგენილი პროექტით იქმნება ახალი უწყება სსიპ „სახელმწიფო დასაქმების ხელშეწყობის სააგენტო“, რომელიც საწყის ეტაპზე გააერთიანებს, როგორც სსიპ „საარსებო წყაროებით უზრუნველყოფის სააგენტოსა“ და სსიპ „სოციალური მომსახურების სააგენტოს“ შრომისა და დასაქმების ხელშეწყობის მიმართულებით არსებულ ფუნქციებსა და უფლება-მოვალეობებს, ასევე, უზრუნველყოფს შრომითი მიგრაციის სფეროს მიკუთვნებულ ურთიერთობებს.
განხორციელდება სსიპ − საარსებო წყაროებით უზრუნველყოფის სააგენტოს რეორგანიზაცია სსიპ - სახელმწიფო დასაქმების ხელშეწყობის სააგენტოსთან შერწყმის გზით.  

ასევე განხორციელდება,  სსიპ - სოციალური მომსახურების სააგენტოს რეორგანიზაცია და შრომისა და დასაქმების ხელშეწყობის მიმართულებით არსებული ფუნქციები და უფლება-მოვალეობები (კერძოდ, მოსახლეობის შრომისა და დასაქმების ხელშეწყობის სფეროში შესაბამისი სახელმწიფო პროგრამების განხორციელება, სამუშაოს მაძიებელთა და თავისუფალი (ვაკანტური) სამუშაო ადგილების რეგისტრაცია-აღრიცხვის ელექტრონული სისტემებისა და შესაბამის მონაცემთა ბაზების შექმნა და განვითარება; საქართველოს შრომის ბაზარზე საშუამავლო მომსახურების გაწევის ეფექტურად უზრუნველსაყოფად, ცალკეულ დამსაქმებლებთან, დამსაქმებელთა გაერთიანებებთან და დასაქმების კერძო სააგენტოებთან თანამშრომლობის განვითარება; საქართველოს შრომის ბაზარზე მოთხოვნა-მიწოდების მიმდინარე და პერსპექტიული ტენდენციების გამოვლენის მიზნით, კვლევითი საქმიანობის ხელშეწყობა და განხორციელება; სამუშაოს მაძიებლებისათვის საინფორმაციო და საკონსულტაციო მომსახურებების გაწევა; სამუშაოს მაძიებელთა პროფესიული მომზადება-გადამზადების ღონისძიებათა ორგანიზება, განხორციელება ან/და განხორციელებაში მონაწილეობა; დასაქმების ხელშეწყობის სახელმწიფო პროგრამების განხორციელება; დასაქმების ფორუმების ორგანიზება ან/და ორგანიზებაში მონაწილეობა; დასაქმების ხელშეწყობის სფეროში საერთაშორისო თანამშრომლობის განვითარება.) გადაეცეს სსიპ -სახელმწიფო დასაქმების ხელშეწყობის სააგენტოს.
ამასთან, საჯარო სამართლის იურიდიული პირი - სახელმწიფო დასაქმების ხელშეწყობის სააგენტო, უზრუნველყოფს შრომითი მიგრაციის სფეროს მკუთვნებულ ძირითად მიმართულებებს. ესენია:
1. საზღვარგარეთ დროებითი დასაქმების გახსნილი სქემების განხორციელება; 
2.  პოტენციურ შრომით მიგრანტთა რეგისტრაცია/მონაცემთა ბაზის შექმნა/მართვა; 
3. პარტნიორი ქვეყნის პროფილურ ორგანიზაციასთან დროებით დასაქმებასთან დაკავშირებული სრულყოფილი ინფორმაციის გაცვლა/დამუშავება; 

4. რეგისტრირებული მოქალაქეებისთვის სრულყოფილი ინფორმაციის მიწოდება (სახელმწიფო ენაზე); 
5. მოკლევადიანი პროფესიული/უცხო ენის ტრენინგების უზრუნველყოფა; 
6. ვაკანსიების შესაბამისად სელექციის პროცესის წარმართვა; 

7. პოტენციურ შრომით მიგრანტთა დახმარება/კონსულტირება, მათ შორის, უცხოელ დამსაქმებელთან შრომითი კონტრაქტის გაფორმების ხელშეწყობა; 

8.  გამგზავრების წინა ორიენტაციის ტრენინგები; 
9.ლიცენზირებულ დამსაქმებელ კომპანიებთან თანამშრომლობა.

საქართველოს კონსტიტუციის მე-5 მუხლით განსაზღვრულია პრიორიტეტი, სახელმწიფოს მხრიდან საქართველოს მოქლაქეების დასაქმების ხელშეწყობა. ვინაიდან სახელმწიფოში არ არსებობს დასაქმების ხელშეწყობის მარეგულირებელი კანონი,  კანონპროექტის  ,,საქართველოს კანონი დასაქმების შესახებ“ შემუშავება და მისი დამტკიცება ხელს შეუწყობს  ქვეყანაში, დასაქმების ხელშეწყობის აქტივობების სამართლებრივი ჩარჩოში მოყვანას და ეფექტიან განხორციელებას.
ეს კანონი   განსაზღვრავს  ქვეყანაში დასაქმების ხელშეწყობის  სისტემის სამართლებრივ ჩარჩოს, მიზნებსა და ამოცანებს, სამუშაოს მაძიებელთა, უმუშევართა,  შრომის ბაზრის სერვისების დაფინანსების, მოწყობის და დასაქმების მხარდაჭერითი ზომების განხორციელების ხელშეწყობას.
ინფორმაცია ევროკავშირის სამართლებრივი აქტის შესახებ


პროექტი არ გამომდინარეობს ,,ერთის მხრივ, საქართველოსა და, მეორეს მხრივ, ევროკავშირს და ევროპის ატომური ენერგიის გაერთიანებას და მათ წევრ სახელმწიფოებს შორის ასოცირების შესახებ შეთანხმებიდან“ ან ევროკავშირთან დადებული საქართველოს სხვა ორმხრივი და მრავალმხრივი ხელშეკრულებებიდან.
  თუმცა,  არსებობს ვალდებულებები ევროკავშირისა და საქართველოს მთავრობას შორის,   სექტორის რეფორმის დაფინანსების ხელშეკრულება ,,უნარჩვევების განვითარება და შრომის ბაზრის მოთხოვნასთან შესაბამისობაში მოყვანის“ შესახებ  და მიგრაციაზე  არის ჩასაწერი

პროექტის მიღებით გამოწვეული საფინანსო‑ეკონომიკური შედეგების გაანგარიშება
პროექტის მიღება არ გამოიწვევს დამატებით საბიუჯეტო ხარჯების გამოყოფას.

პროექტის მოსალოდნელი შედეგები

წარმოდგენილი პროექტით იქმნება ახალი უწყება სსიპ „სახელმწიფო დასაქმების ხელშეწყობის სააგენტო“, რომელიც საწყის ეტაპზე გააერთიანებს, როგორც სსიპ „საარსებო წყაროებით უზრუნველყოფის სააგენტოსა“ და სსიპ „სოციალური მომსახურების სააგენტოს“ შრომისა და დასაქმების ხელშეწყობის მიმართულებით არსებულ ფუნქციებსა და უფლება-მოვალეობებს, ასევე, უზრუნველყოფს შრომითი მიგრაციის სფეროს მიკუთვნებულ ურთიერთობებს. სააგენტო აქტიურად, გაერთიანებული ძალებით იმუშავებს მოქალაქეთა მატერიალური მდგომარეობის გაუმჯობესების, დასაქმების გაზრდისა და სოციალური-ეკონომიკური დონის ამაღლების მიზნით. შედეგად, ხელი შეეწყობა მოქალაქეთა, მათ შორის, დევნილთა და ეკომიგრანტთა სოციალურ-ეკონომიკური მდგომარეობის გაუმჯობესებას, განათლების მიღებას, მათ დასაქმებას, ინტეგრაციას და ქვეყნის ეკონომიკურ ზრდაში მათ ჩართულობას. 
პროექტის განხორციელების ვადები
  პროექტის განხორციელების ვადა განისაზღვროს გამოქვეყნებიდან არაუმეტეს სამი თვისა. 
პროექტის ავტორ(ებ)ი და წარმდგენი
პროექტის ავტორი და წარმდგენია საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტრო.
�შრომით მიგრაციასთან დაკავშირებული ფრაზის გათვალისწინების მიზნით, შემდეგ ორ ვარიანტს გთავაზობთ განსახილველად. ნათია, იქნებ თქვენ უკეთესი ადგილი და ფორმულირება მოუძებნოთ(


�, მათ შორის, ცირკულარული შრომითი მიგრაციის შესაბამისი სქემების მიხედვით


�, მათ შორის ცირკულარული შრომითი მიგრაციის ფარგლებში,


�ტექსტი ხომ არ ჯობია პატარა მიზნობრივი შესავალი აბზაცით დაიწყოს, ვიდრე livelihood-ის სსიპ-ის ხსენებით?... 


�ჩავსვათ თუ დავტოვოთ შრომითი მიგრაცია?


�იმის გათვალისწინებით, რომ სასურველია 2015 წლის კანონში შრომითი მიგრაციის შესახებ შევიდეს ცვლილებები კერძო დამსაქმებელი კომპანიების შესაბამისი ლიცენზირების თაობაზე, ხომ არ მივანიშნოთ ეს სადმე (რაიმე მისაღები ფორმით)?... ან ამოვიღოთ სიტყვა „ლიცენზირებულ“; ან მოვიფიქროთ ალტერნატიული ჩანაწერი


�საქართველოში განვითარებაზე ორიენტირებული მიგრაციული პოლიტიკის შემუშავებისა და მისი გაუმჯობესების კონტექსტში, დროებითი ლეგალური შრომითი (ცირკულარული) მიგრაციის დანერგვა და ხელშეწყობა განსაზღვრულია ქვეყნისათვის სტრატეგიული მნიშვნელობის ისეთ დოკუმენტებში, როგორებიცაა: ევროკავშირსა და საქართველოს შორის ასოცირების შესახებ შეთანხმება (2014 წ) (15/3),  ევროკავშირთან ვიზა-ლიბერალიზაციის სამოქმედო გეგმა და მისი გრძელვადიანი დავალებები (2013 წ.), აგრეთვე, ევროკავშირი-საქართველოს ერთობლივი დეკლარაცია „პარტნიორობა მობილობისათვის“ (2009 წ.). ამასთანავე, ცირკულარული მიგრაციის და დროებითი დასაქმების სფეროში სახელმწიფოთაშორისი თანამშრომლობის წახალისება საქართველოს კანონის „შრომითი მიგრაციის შესახებ“ და საქართველოს 2016-2020 წლების მიგრაციის სტრატეგიის ერთ-ერთი მთავარი მიზანია და კომპლექსური ამოცანების სახითაა წარმოდგენილი აღნიშნულ დოკუმენტებში. ასევე გაერო-ს SDG-ს ნაციონალიზებული ამოცანის ვალდებულებაა (10.7.1) და საგარეო პოლიტიკის სტრატეგიის ნაწილია.











